
Paunang Salita

Ang Self-Learning Module o SLM na ito ay maingat na
inihanda para sa ating mag-aaral sa kanilang pag-aaral sa
tahanan. Binubuo ito ng iba’t ibang bahagi na gagabay sa kanila
upang maunawaan ang bawat aralin at malinang ang mga
kasanayang itinakda ng kurikulum.

Ang modyul na ito ay may inilaang Gabay sa
Guro/Tagapagdaloy na naglalaman ng mga paalala, pantulong
o estratehiyang magagamit ng mga magulang o kung sinumang
gagabay at tutulong sa pag-aaral ng mga mag-aaral sa kani-
kanilang tahanan.

[to ay may kalakip na paunang pagsusulit upang masukat
ang nalalaman ng mag-aaral ha may kinalaman sa inihandang
aralin. Ito ang magsasabi kung kailangan niya ng ibayong
tulong mula sa tagapagdaloy o sa guro. Mayroon ding pagsusulit
sa bawat pagtatapos ng aralin upang masukat naman ang
natutuhan. May susi ng pagwawasto upang makita kung tama o
mali ang mga sagot sa bawat gawain at pagsusulit. Inaasahan
namin na magiging matapat ang bawat isa sa paggamit nito.

Pinapaalalahanan din ang mga mag-aaral na ingatan ang
SLM na ito upang magamit pa ng ibang mangangailangan.
Huwag susulatan o mamarkahan ang anumang bahagi ng
modyul. Gumamit lamang ng hiwalay na papel sa pagsagot sa
mga pagsasanay.

Hinihikayat ang mga mag-aaral na makipag-ugnayan agad
sa kanilang guro kung sila ay makararanas ng suliranin sa pag-
unawa sa mga aralin at paggamit ng SLM na ito.

Sa pamamagitan ng modyul na ito at sa tulong ng ating
mga tagapagdaloy, umaasa kami na matututo ang ating mag-
aaral kahit wala sila sa paaralan.



@ Alamin

Kung sa musika ay may ritmo, masasabing sa sining
ay mayroon din. Kadalasan, ang mga itinuturing na
magagandang bagay sa ating paligid ay yaong
nagpapakita ng ritmo.

Nakapaloob sa modyul na ito na tatalakayin ang
paksang “Disenyo ng Pag-uulit at Contrast na Nagpapakita
ng Ritmo”.

Paano nga ba nakalilikha ng ritmo sa isang sining?
Paano maipakikita ang contrast sa mga ritmo? Alamin natin.

Pagkatapos mong mabasa ang modyul naito, ikaw
ay inaasahan na makalikha ng disenyo gamit ang iba’t
ibang linya, kulay at mga hugis sa pamamagitan ng pag-
uulit at contrast na nagpapakita ng ritmo (A2PL-IIf).

7 Subukin

Panuto: Basahin ang mga sumusunod na tanong. Isulat
ang letra ng tfamang sagot sa papel.

1. Ano ang nalilikha sa pamamagitan ng pag-uulit,
pagsasalit-salit at pagpaparayos-rayos ng mga linya
at hugis sa isang sining?

A.anyo C. ritmo
B. contrast D. tekstura

2. Paano maipakikita ang contrast sa kulay ng
isang likhang sining?
A.Kung ito ay gagamitan ng madidilim na kulay
B. Kung ito ay gagamitan ng matitingkad na kulay

C.Kung ito ay gagamitan ng mapupusyaw na
kulay

D.Kung ito ay gagamitan ng mapupusyaw at
matitingkad na kulay

3. Kailan masasabi na ang hugis ay may ritmo sa isang
likhang sining?
A.Kung isang hugis lamang ang makikita
B. Kung ito ay may nauulit na iba’t ibang hugis
C.Kung maraming hugis na magkakaiba ngunit
walang nauulit

D.Kung dalawang magkaibang hugis lamang ang
makikita

4. Paano maipakikita ang contrast sa ritmo ng isang
sining”?
A.Magkakatulad ng kulay ang mga hugis o linya.

B. Ang mga hugis at linya ay magkakatulad ng
laki.

C.Magkakaiba ang kulay at laki ng mga hugis o
linya.

D.Magkakaiba ng kulay ngunit magkakatulad
ang laking mga hugis o linya.

5. Ano ang kahalagahan ng ritmo sa sining?
A.Nagbibigay-kulay sa isang likhang sining
B. Nagiging makatotohanan ang bagay na

ipinipinta

C.Nagbibigay-kahulugan sa iba’t ibang likhang
sining

D.Nakatutulong upang makalikha ng magandang
disenyo

INCI Disenyo ng Pag uulit at

‘I Contrast na Nagpapakita
ng Ritmo

Mahalagang malaman mo ang paggamit ng
pag-uulit at contrast na mga linya, kulay at hugis
upanglubos mong mapaganda ang likhang sining
na iyong isasagawa.

4 N

Maga Tala para sa Guro

Upang maisagawa ang mga pagsasanay sa
modyul na ito, siguraduhin na ang bawat mag-
aaral ay may magagamit na papel, krayola o
anumang pangkulay.

. )

@ Balikan

Panuto: Sa papel, isulat ang Tama kung wasto ang
isinasaad ng pahayag at Mali naman kung hindli.

1. Ang lahat ng hayop ay magkakatulad ng kulay.

2. Ang tekstura ng balat ng manok at aso ay
magkaiba.

3. Ang mga hayop ay iginuguhit gamit ang iba’t ibang
uri ng linya.

4. Ang mga hayop sa ilalim ng dagat ay may iba’t
ibang hugis, tekstura at kulay.

5. Ang paggamit ng tamang kulay sa balat ng hayop
ay hindi mahalaga sa pagpipinta.

“,:Li' Tukiasin

Simulan mo ang pag-aaral sa araling ito sa
pamamagitan ng pagbasa ng tula.

Tahanan, Ating Libutin
Nina Shiela May J. Liwag at Nestle A. Talampas

Utos ng pangulo ay dapat sundin.

Tayo ay manatili sa tfahanan natin.

Halina't bawat sulok nito ay libutin.
Iba’tibang palamuti ating mapapansin.

Sa kusina ng tahanan ako ay samahan.
Iba-ibang gulay at prutas ay matatagpuan.
Mapusyaw, matingkad na kulay ay masisilayan.
Ang lahat ng ito'y mabuti sa kalusugan.

Tayo namang pumasok sa ating kuwarto,
Kaysarap magpahinga at matulog dito.
Iba’t ibang hugis ng gamit makikita mo.

Maliliit, malalaki, salit-salit na ayos nito

Halika sa sala, kaakit-akit talaga,
Mayroong radyo, telebisyon, muwebles, at iba pa.
Makikita sa sahig ay paulit-ulit na linya,

Sa kintab nito'y makapagsasalamin kita.

Disenyo sa tahanan kaysarap pagmasdan.
Ang mga linya, kulay at hugis nakaaaliw tingnan.
Lahat ng ito'y nagpapaganda sa tahanan,at

nagpapagaan ng ating pakiramdam.

Pang-unawa sa Binasa

Panuto: Sagutin ang mga sumusunod na tanong at isulat ang
iyong sagot sa pael.

1. Anong klase ng kulay may roon ang gulay at prutas na
nabanggit sa tula?

Paano inaayos ang mga gamit sa kuwarto?

Paano inilarawan ang sahig?

Paano nakalilikha ng disenyo gamit ang linya, hugis at kulay?
Bakit mahalaga ang disenyo sa loob ng tahanan?

,CD Suriin

Kung ating pagmamasdang mabuti ang kapaligiran,
makikita natin ang ritmo sa maraming bagay. Ang ritmo
ay nalilikha sa pamamagitan ng pag-uulit ng sunod-
sunod, salit-salit at parayos-rayos ng mga linya at hugis.
Ito ay mayroong iba’'t ibang uri.

AL

Paulit-ulit Salit-salit Parayos
Nna ritmo na ritmo na ritmo

Maipakikita rin ang ritmo sa pamamagitan ng
pagbabago sa kulay (matingkad at mapusyaw) at
pagbabago sa laki (maliit at malaki) na tinatawag na
contrast.

Conftrast sa mapusyaw
at matingkad na kulay ng dagat

AAA/\/\/\A

Contrast sa maliliit
at malalaking hugis tafsulok

9 CO_Q2_Arts 2_ Module 3



?ﬂlc Pagyamanin

Pinatnubayang Gawain

Sa pagkakataong ito, tumawag ng isang
nakatatanda upang magawa ang gawaing ito.

Gawain 1

Panuto: Sa isang papel, gumuhit ng isang malaking
kahon at sa loob nito ay gumuhit ng tatlong malalaki at
tatlong malilit na bagay. Pagsalit-salitin ito upang
makabuo ng disenyo na hagpapakita ng contrast sa
hugis.

Tasahin 1

Panuto: Pagkatapos maisagawa ang Gawain 1 sa
papel, sumulat ng bilang 1 hanggang 5. Isulat ang tsek
(V) kung nagawa ang kasanayan at ekis ( X ) kung
hindi.

1. Nagamit ang tamang hugis sa pagguhit ng mga
bagay.

2. Naiguhit ang tfamang laki ng mga bagay.

3. Napagsalit-salit ng tama ang mga bagay.

4. Naokabuo ng disenyong nagpapakita ng pag
kakaiba o contrast sa hugis.

5. Naisagawa nang maayos ang gawain.

Gawain 2

Panuto: Sa isang papel, gumuhit ng isang malaking
kahon at saloob nito ay gumuhit ng tatlong bagay na
makikita sa ating kapaligiran. Ayusin ang mga ito sa
paraang salit-salit upang makabuo ng disenyo na
nagpapakita ng pag-uulit ng tatlong magkakaibang
hugis.

Tasahin 2

Panuto: Pagkatapos maisagawa ang Gawain 2 sa
papel, sumulat ng bilang 1 hanggang 5. Sagutin ang
mga sumusunod na tanong. Lagyan ng hugis puso (7))
kung 0o ang iyong sagot at hugis bituin (*) naman
kung hindi.
1. Naiguhit ba nang tama ang hugis ng mga bagay?
2. Naiayos ba nang pasalit-salit ang mga bagay?

3. Nakabuo ba ng disenyong nagpapakita ng
pag-uulit ng tatlong magkakaibang hugis?

4. Naiguhit ba nang maayos at walang
bura ang iyong gawain?

5. Nakadama ka ba ng kasiyahan saiyong iginuhit?

Malayang Pagsasanay
Gawain 1

Panuto: Sa isang papel, gumuhit ng isang bagay na
makikita sa loob ng inyong tahanan. Lagyan ito ng
disenyo na nagpapakita ng pag-uulit ng hugis.
Pagkatapos, kulayan nang salit-salit ng madilim at
mapusyaw na kulay upang maipakita ang contrast
sa kulay.

Tasahin 1

Panuto: Tingnan ang natapos mong likhang sining. Sa
papel, sumulat ng bilang 1 hanggang 5. Iguhit ang
hugisdiyamante () kung naisagawa ang mga
gawain at hugis tatsulok (/\ ) naman kung hindi.

1. Nakabuo ng disenyong nagpapakita ng pag-uulit
ng mga hugis.

2. Nakabuo ng disenyo na nagpapakita ng contrast
sa kulay ng mga hugis.

3. Naiguhit ang tfamang hugis ng bagay.

4. Nalagyan ng tamang kulay ang iginuhit.

5. Napagsalit-salit ang matingkad at mapusyaw na
kulay.

Gawain 2

Panuto: Sa isang papel, gumuhit ng isang malaking
kahon at punuin ang loob nito ng malalaki at maliliit na
bituin. Pagkatapos ay pagsalit-salitin ang mga ito.
Kulayan ng kulay dilaw ang malalaking bituin at kahel
ang malilit na bituin upang makabuo ng disenyo mula
sa pag-uulit at contrast na nagpapakita ng ritmo.

Tasahin 2

Panuto: Tingnan ang natapos mong likhang sining. Sa
papel, sumulat ng bilang 1 hanggang 5. Isulat ang
letrang O kung naisagawa mo ang mga gawain at
letrang H naman kung hindi.

1. Nakalikha ba ako ng disenyo mula sa pag-uulit at
confrast na nagpapakita ng ritmo?

2. Napagsalit-salit ko ba ang malalaki at malilit na
mga bituin?

3. Naipakita ko ba sa aking iginuhit ang contrast sa
hugis?

4. Nalagyan ko ba ng tamang kulay ang mga
bituin?

5. Nakadama ba ako ng kasiyahan sa aking
disenyong nabuo?

Panuto: Basahin ang talata. Punan ang patlang ng
angkop na salita mula sa loob ng kahon na nasa ibaba.
Isulat ang sagot sa papel.

Ang _ (1) ay nalilikha sa pamamagitan ng pag-uulit,
pagsalit-salit at parayos-rayos na mga linya at hugis.

Ang _ (2) ay maipakikita sa paggamit ng mapusyaw at
madilim na kulay at ng maliit at ng malaking hugis.
Ginagamit ang mga _(3) , (4] at_(5) sa paglikha ng

disenyo na nagpapakita ng ritmo at contrast.

conftrast kulay
hugis rfmo
linya tekstura

9
eo Isagawa

G)

Panuto: Sa papel, sumulat ng bilang 1 hanggang 5. Sa
bawat bilang, isulat ang uri ng ritmong faglay ng mga
sumusunod na larawan.

§ Tayahin

Panuto: Sa papel, sumulat ng bilang 1 hanggang 5. Sa
bawat bilang, gumuhit ng masayang mukha (&) kung
tama ang isinasaad ng pangungusap at malungkot na
mukha ( & Jnaman kung hindii.

1. Naipakikita ang contrast na kulay ng isang larawan
kapag ginamitan ito ng madilim na kulay.

2. Ang ritmo ay nalilikha sa pamamagitan ng pag-uulit
ng sunod-sunod, salit-salit, at parayos-rayos ng mga
linya at hugis.

3. Ang mga linya, hugis at kulay ay ginagamit sa
paglikha ng disenyo upang maipakita ang ritmo.

4. Ang paggamit ng mapusyaw at madilim na kulay,
maliit at malaking hugis ay nakalilikha ng contrast.

5. Ang mga linya ng baitang sa hagdanan ay
nagpapakita ng contrast.

Karagdagang Gawain

Panuto: Sa papel, sumulat ng bilang 1 hanggang 5. Sa
bawat bilang, lagyan ng tsek (V) ang larawang
nagpapakita ng ritmo at ekis ( X ) naman kung hindi.

1' - OO

